
RADIOCHASTOTALAR  BO‘YICHA  RESPUBLIKA  KENGASHI

QARORI

Fuqarolik maqsadlarida foydalaniladigan radioelektron vositalar signalini 
so‘ndirishda qo‘llaniladigan hamda qurilmaning ishlash diapazonlarida 

radioefirni eshitish imkonini beruvchi radioelektron vositalardan 
foydalanishning texnik imkoniyati va shartlari to‘g‘risida

Radiochastotalar bo‘yicha respublika kengashi ishchi organi – Raqamli
texnologiyalar vazirligi va O‘zbekiston Respublikasi radiochastota organlari amaliyotida
fuqarolik maqsadlarida radioelektron vositalar signallarini so‘ndirishda qo‘llaniladigan
(signallarni bloklovchi) qurilmalar va foydalanuvchi tomonidan qurilmaning butun ish
diapazoni bo‘ylab istalgan chastota kanaliga sozlab, radioefirni eshitish imkonini
beruvchi (radioefirni eshituvchi) radioelektron vositalarni olib kirish, sotish va ulardan
foydalanish yuzasidan kelib tushayotgan murojaatlar ortayotganligi sababli, ularni
respublika hududiga olib kirish, sotish va foydalanishning texnik imkoniyati va
shartlarini belgilash zarurati yuzaga kelmoqda.

“UNICON.UZ” MChJ qoshida faoliyat yurituvchi Elektromagnit moslashuvi
tahlili xizmati tomonidan olib borilgan tahlillarga ko‘ra:

radioelektron vositalar signallarini so‘ndirishda qo‘llaniladigan qurilmalardan
foydalanish favqulodda vaziyatlarni oldini olish, tez tibbiy yordam va yong‘in xavfsizligi
xizmatlari kabi davlat tizimlarining asosiy vazifalarini bajarishga xalaqitli ta’sir
ko‘rsatishi mumkinligi, xizmatlarning favqulodda vaziyatlarda tez va barqaror aloqa
tashkil etishni sezilarli darajada cheklashi, sifatli yordam ko‘rsatishning kechikishiga
olib kelishi va fuqarolarning hayotini xavf ostiga qo‘yishi;

fuqarolik maqsadlarida qo‘llaniladigan radioefirni eshituvchi radioelektron
vositalardan noqonuniy tarzda boshqa foydalanuvchi uchun mo‘ljallangan radioxabarni
qabul qilishi va uni g‘arazli maqsadlarda foydalanishi mumkin. 

O‘zbekiston Respublikasining “Radiochastota spektri to‘g‘risida”gi Qonuniga
muvofiq boshqa shaxs uchun mo‘ljallangan radioxabar qabul qilish, uning mazmunini
va mavjudligi faktini oshkor etish, tarqatish yoki o‘zgartirish taqiqlanganligi aniqlandi.

Jahon tajribasiga asosan yuqorida keltirilgan radioelektron vositalar
va qurilmalarni mamlakat hududiga olib kirish, sotish va ulardan foydalanish cheklangan
yoki umuman taqiqlanganligi ma’lum bo‘ldi.

Shuningdek, radiochastota spektri foydalanuvchilariga Radiochastotalar bo‘yicha
respublika kengashi qarori, O‘zbekiston Respublikasi radiochastota organlari
ruxsatnomalari asosida foydalanishga ruxsat etilgan radio aloqa, mobil aloqa, sun’iy

yo‘ldoshlar orqali manzilni aniqlash, radioelektron vositalar bilan jihozlangan
uchuvchisiz aviatsiya tizimlari, simsiz tarmoq xizmatlari (ma’lumotlarni uzatish
tarmog‘i) va avtomobilni qo‘riqlash, qutqaruv xizmatlarining radioxalaqitlarsiz
ishlashini ta’minlash maqsadida hamda O‘zbekiston Respublikasi radiochastota
organlari bilan kelishish natijalarini inobatga olgan holda Radiochastotalar bo‘yicha
respublika kengashi qaror qildi:

1. O‘zbekiston Respublikasi hududida fuqorolik maqsadlarida ilovada keltirilgan
texnik tasniflarga mos kelgan radioelektron vositalar signallarini so‘ndiruvchi
(bloklovchi) qurilmalar, ularning butlovchi va ehtiyot qismlarini olib kirish, sotish, sotib
olish, ishlab chiqarish, saqlash va ulardan foydalanish taqiqlansin.

2. O‘zbekiston Respublikasining “Radiochastota spektri to‘g‘risida”gi hamda
“Shaxsga doir ma’lumotlar to‘g‘risida” Qonunlari talablarini inobatga olib radiochastota
spektridan foydalanuvchilarning qonuniy manfaatlarini himoya qilinishini ta’minlash
maqsadida O‘zbekiston Respublikasi hududida fuqarolik maqsadlarida qo‘llaniladigan
radioefirni eshituvchi radioelektron vositalardan foydalanish taqiqlansin.

3. Radiochastotalar bo‘yicha respublika kengashining alohida qarorlari bilan
ruxsat etilgan foydalanuvchilar, shu jumladan, Mudofaa vazirligi va Davlat xavfsizlik
xizmatining radiochastota ta’minotida bo‘lgan vazirliklar, idoralar va tashkilotlar
tomonidan xizmat ehtiyojlarida radioelektron vositalar signallarini so‘ndiruvchi
(bloklovchi) qurilmalar, ularning butlovchi va ehtiyot qismlarini O‘zbekiston
Respublikasi radiochastota organlarining tegishli ruxsatnomalari o‘rnatilgan tartibda
ta’minotiga mansubligi bo‘yicha rasmiylashtirilgan holda olib kirish, sotib olish, ishlab
chiqarish, saqlash va ulardan foydalanishga ruxsat berilsin.

Bunda, Radiochastotalar bo‘yicha respublika kengashining qarorlari bilan ruxsat
etilgan foydalanuvchilar tomonidan yuqorida keltirilgan radioelektron vositalar
va qurilmalardan foydalanish shartlari Radiochastotalar bo‘yicha respublika
kengashining alohida qarorlarida belgilanadi.

4. O‘zbekiston Respublikasi radiochastota organlariga radiochastota spektri
foydalanuvchilari tomonidan ushbu qaror va O‘zbekiston Respublikasining radiochastota
spektridan foydalanish borasidagi normativ-huquqiy hujjatlari talablariga rioya etilishini
qonunchilikda belgilangan tartibda monitoring qilish yuklatiladi.

Rais o‘rinbosari  Sh. Shermatov

Toshkent sh.

Radiochastotalar bo‘yicha 
respublika kengashining 

2025-yil 7-maydagi
830-son qaroriga ilova

O‘zbekiston Respublikasi hududiga olib kirish hamda respublika hududida sotish, sotib 
olish, ishlab chiqarish, saqlash va foydalanish taqiqlangan fuqorolik maqsadlardagi 
radioelektron vositalar signallarini so‘ndiruvchi (bloklovchi) qurilmalar, ularning 

butlovchi va ehtiyot qismlarining asosiy texnik tasniflari

T/r Radiochastota polosasi Uzatkichning chiqish 
quvvati W(dBm):

1 110-27500 kHz
2 27,5-890 MHz
3 890-2170 MHz
4 2170-4800 MHz
5 4800-7250 MHz
6 7250-10500 MHz
7 10,5-37,5 GHz

1,26 mW (16 dBm) dan 
yuqori

